
CRYNODEB

Mae'r adroddiad hwn yn rhoi crynodeb o'r ymatebion ysgrifenedig a dderbyniwyd i Pobl, Lleoedd, Dyfodol – Cynllun Gofodol Cymru, a gyhoeddwyd fel drafft i ymgynghori arno ym mis Medi 2003.  Cyflwynwyd cyfanswm o 129 o ymatebion gan ystod eang o sefydliadau ac unigolion o bob rhan o Gymru, o ardaloedd cyffiniol yn Lloegr a chan sefydliadau cenedlaethol.  Isod fe welwch grynodeb o’r pwyntiau pennawd.

	Yr Ymagwedd

· Cafodd yr ymagwedd groeso eang

· Sawl cynnig o gydweithredu yn y dyfodol a chefnogaeth ar gyfer datblygiad pellach




	Rôl y Cynllun

· Angen mwy o eglurder ar rôl a statws




	Gweledigaeth, Gwerthoedd ac Amcanion

· Cefnogwyd y weledigaeth, y gwerthoedd a’r amcanion yn eang

· Cyd-ddibyniaeth casgliad o amcanion gwahanol

· Croesawu gwerth “Parchu Arwahanrwydd”




	Llinell Sylfaen a Gyrwyr newid

· Croesawyd y CD ROM fel un arloesol a llawn gwybodaeth

· Awgrymiadau ar gyfer datblygu data ymhellach a dadansoddi

· Adran gyrwyr yn tanddatgan gallu polisi Cynulliad Cymru i ddylanwadu




	Heriau Gofodol

Y 4 prif her newydd a ddynodwyd oedd: 

· Mwy o ddynodiad o feysydd o dwf ac ataliad, gan gynnwys ailgyfeirio adnoddau, i wella perfformiad economaidd cyffredinol gan gynnwys perfformiad ardaloedd tlotach

· Cyflwyno isadeiledd cludiant integredig a chynaladwy

· Mwy o ystyriaeth i'r dimensiwn Ewropeaidd ôl 2006 gan gynnwys materion masnach rhyngwladol

· Datblygiad strategol o ynni gan gynnwys ffynonellau adnewyddadwy a defnydd darbodus o ddeunyddiau nad sy'n adnewyddadwy



	Parthau ac Ardaloedd

· Cyfle i'r Cynulliad amlinellu ei strategaeth ar gyfer Cymru

· Dileu parthau ac eithrio Parth Cymru

· Cryfhau Parth Cymru

· Uno'r Parthau Pinc a Gwyrdd i greu Parth Gwledig tra’n cydnabod arwahanrwydd lleol

· Dim consensws os y dylai ardaloedd swyddogaethol, na ffiniau gweinyddol presennol (rhanbarthol neu awdurdod lleol) roi sail ar gyfer Cynllun Gofodol Cymru

· Dim her i weledigaethau ardal

· Ardaloedd newydd awgrymedig i gwmpasu:

· Arfordir Gogledd Cymru

· Gorllewin Cymru
· Cymoedd De Cymru


	Yr hyn sydd angen i Lywodraeth y Cynulliad ei wneud

· Egluro statws y cynllun gofodol a'r gweithredu sy'n deillio ohono

· Mae angen adnoddau i ddatblygu'r gwaith

· Mae stiwardiaeth ar fôr ac ar dir yn hepgoriadau allweddol

· Hyrwyddo cydweithredu gyda'n cymdogion agosaf



	Cydweithio

· Dylai cydweithio ddilyn ymagwedd generig tra'n cadw ymreolaeth leol i ganolbwyntio ar ddynodi, blaenoriaethu a mynd i'r afael â'r prif faterion penodol yn yr ardal.

· Dylai mecanweithiau adeiladu ar grwpiau a phartneriaethau sy'n bodoli tra'n gwneud eu gweithgareddau'n fwy cyfunedig ac yn fwy hygyrch. 



	Gwerthuso, Monitro ac Adolygu Cynaladwyedd

· Cefnogwyd yr ymagwedd cynaladwyedd a gynigwyd er bod angen rhagor o fanylion am y broses.

· Amlygwyd yr angen am ddangosyddion perfformiad wedi eu hintegreiddio gyda mynegeion Llywodraeth Cynulliad Cymru eraill.



1 CYFLWYNIAD

Cyhoeddwyd Pobl, Lleoedd, Dyfodol – Cynllun Gofodol Cymru fel drafft ar gyfer ymgynghori arno ym mis Medi 2003.  Daeth y cyfnod ymgynghori i ben ar 30ain o Ionawr 2004 ac yn yr adroddiad hwn ceir crynodeb o'r ymatebion ysgrifenedig a dderbyniwyd.

Drwy gydol y cyfnod ymgynghori cynhaliwyd rhaglen o wyth gweithdy a hyrwyddwyd yn annibynnol ledled Cymru.  Caiff canlyniad pob gweithdy ei ddisgrifio mewn adroddiad byr sydd, ynghyd ag adroddiad dadansoddiad cyffredinol, yn ffurfio cyfres o ddogfennau ar wahân a gynhyrchir gan y tîm ymgynghoriaethau.  Gellir gweld y rhain ar: 

http://walesspatialplan.typepad.com.news.
Fel eu bod yn hawdd eu defnyddio ar er mwyn strwythuro adborth, dosbarthwyd holiadur (Atodiad 1) gyda Pobl, Lleoedd, Dyfodol.  Tra bod y mwyafrif o’r rhai a ymatebodd wedi defnyddio’r holiadur, gwelwyd ar y cyfan gyfoeth o sylwadau llawer ehangach yn amrywio o sylwadau manwl ar fylchau mewn data i gwestiynau sylfaenol yn ymwneud â mecanweithiau gweithredu.  I wneud cyfiawnder â'r ystod hwn, nid yw'r crynodeb yma yn cadw'n dynn at strwythur yr holiadur.

Wedi adran yn amlinellu'n fyr yr ymatebwyr, rydym yn amlinellu barn gyffredinol ymatebwyr am y cysyniad sy'n sail i Gynllun Gofodol Cymru a'r ymagwedd a gymerwyd.  Mae'r adrannau eraill yna'n ymdrin â sylwadau ar rôl y ddogfen ac yna sylwadau am y weledigaeth, y gwerthoedd a'r amcanion sy'n sail i’r ddogfen.  Caiff ymatebion yn ymwneud â'r penodau 'Ble yr ydym yn awr' a 'Gyrwyr newid' eu gosod yn yr adran nesaf sy'n rhoi adborth am y llinell sylfaen a'r cyd-destun ar gyfer y cynllun, cyn edrych mewn mwy o fanylder ar heriau gofodol ychwanegol y dylid eu hystyried yng Nghynllun Gofodol Cymru.

Caiff sylwadau am y strategaeth, gan gynnwys y parthau a’r ardaloedd, sut y’u dewisir a pha faterion penodol ddylai fod yn sail ar gyfer gwaith yn y dyfodol yn genedlaethol ac ar lefel ardal, eu crynhoi yn yr adran ddilynol.  Yna bydd Adran 10 yn edrych ar y broses: sut y dylid symud y gwaith yn ei flaen, pwy sy'n rhaid eu cynnwys a'r hyn sydd ei angen.  Yn olaf caiff y prif ganlyniadau eu nodi yn Adran 11.

Tra bod rhai sylwadau manwl wedi eu cynnwys drwy'r adroddiad hwn at ddiben enghreifftiol, bydd y casgliad llawn o awgrymiadau manwl yn ymwneud â drafftio, cywiriadau ffeithiol neu bwyntiau am gyflwyniad yn cael eu bwydo i ail‑ddrafft Cynllun Gofodol Cymru.

2 Pwy ymatebodd? 

Derbyniwyd cant dau ddeg a naw o ymatebion ffurfiol.  Daeth y rhain o ystod eang o sefydliadau a chan nifer fechan o unigolion ar draws Cymru.  Mae rhestr lawn o'r ymatebwyr wedi ei chynnwys yn Atodiad 2.

Cyflwynodd pob Awdurdod Unedol yng Nghymru ymateb, fel ag y gwnaeth dau allan o'r tri Awdurdod Parciau Cenedlaethol a nifer eraill o sefydliadau o'r sector cyhoeddus gan gynnwys y Gwasanaeth Tân ar Gwasanaeth Achub, awdurdodau lleol a Rhanbarthol yn Lloegr.  Paratôdd sawl corff partneriaeth trawsffiniol neu draws-sector ymatebion ar y cyd yn adlewyrchu eu meysydd gwaith.  Roedd Cyrff Cyhoeddus a Noddir gan y Cynulliad (CCNC) a sefydliadau llywodraethol eraill yn gwneud prif grŵp arall o ymatebwyr.

Cynrychiolwyd y sector busnes gan ystod eang o ddiddordebau o'r sector datblygu a'r rheini sy'n delio ag isadeiledd a darpariaeth gwasanaethau i ffermio a sefydliadau dan ymbarél busnes.

Daeth dros chwarter o'r ymatebion gan sefydliadau sector gwirfoddol.  O blith y rhain roedd gan nifer ffocws amgylcheddol, ond roedd gan iechyd, ffydd, diwylliant a diddordebau cymdeithasol eraill yn ogystal â chludiant gynrychiolaeth gref.

Derbyniwyd ymatebion hefyd gan nifer o sefydliadau proffesiynol allweddol, yn cynrychioli meysydd cynllunio, pensaernïaeth, datblygu, cyfreithiol, cludiant a diddordeb ariannol, yn ogystal â nifer o gynrychiolwyr o'r sector academaidd.

Dadansoddiad yn ôl sector: 

	Sector Cyhoeddus – Awdurdodau Lleol a Rhanbarthol, Gwasanaethau Brys, sefydliadau ymbarél
	35

	Sector Cyhoeddus – CCNC, llywodraethol arall
	20

	Gwirfoddol
	36

	Busnes
	12

	Partneriaethau (traws-sector a trawsffiniol)
	11

	Proffesiynol, ymgynghoriaeth ac academaidd
	12

	Unigolion
	3

	Cyfanswm
	129


3 Yr egwyddor sy'n sail i'r ddogfen a'r ymagwedd a gymerwyd

	Pwyntiau pennawd
· Cafodd yr ymagwedd groeso eang

· Sawl cynnig o gydweithredu yn y dyfodol a chefnogaeth ar gyfer datblygiad pellach




Cafodd y cysyniad o gynllunio gofodol groeso eang ac, er na chodwyd hyn yn yr holiadur, defnyddiodd bron i draean yr ymatebwyr – o bob sector – y cyfle i ddatgan yn glir eu cefnogaeth gref dros fenter Llywodraeth Cynulliad Cymru.  Croesawodd nifer yr ymagwedd arloesol a gymerwyd.

Cafod hyn ei adlewyrchu hefyd gan nifer o sefydliadau yn cynnig eu cefnogaeth a'i cydweithrediad yn natblygiad pellach Cynllun Gofodol Cymru, yn genedlaethol ac yn lleol.

Yn benodol croesawodd yr ymatebwyr fod datblygu cynaladwy yn graidd i'r ymagwedd a'i bod yn cynnwys materion nad yn seiliedig ar dir mewn persbectif cyfannol.

4 Rôl y ddogfen

	Pwyntiau pennawd

· Angen mwy o eglurder ar rôl a statws




Roedd y feirniadaeth gryfaf yn ymwneud â'r dymuniad i gael mwy o eglurder ynglŷn â'i rôl a'i fecanweithiau gweithredu.  Roedd rhai ymatebwyr hefyd yn feirniadol o ddiffyg cyfeiriad y ddogfen.  Cwestiynwyd hefyd ei rôl yn arbennig o ran materion nas-datganolwyd.  Caiff y pwyntiau hyn eu harchwilio mewn rhagor o fanylder yn Adran 10.1.

Awgrymodd sawl ymateb y byddai'n well ganddynt fod Cynllun Gofodol Cymru yn debycach i strategaethau Iwerddon neu Ogledd Iwerddon.

Nododd rhai ymatebwyr bod rôl y ddogfen wedi ei mynegi'n wahanol i’r ymgynghoriad amrediad cynnar yn 2001.

Rôl benodol ychwanegol a awgrymwyd oedd i arwain gwariant cronfeydd strwythurol yr UE yn y dyfodol ac arian UE arall.

5 Y weledigaeth, y gwerthoedd a'r amcanion

	Pwyntiau pennawd

· Cefnogwyd y weledigaeth, y gwerthoedd a’r amcanion yn eang

· Cyd-ddibyniaeth casgliad o amcanion gwahanol

· Croesawu gwerth “Parchu Arwahanrwydd”




Roedd y mwyafrif o’r sylwadau a dderbyniwyd ar y weledigaeth yn gefnogol, ond gwnaeth sawl ymateb y sylwad nad oedd y weledigaeth yn ddigon clir.  Awgrymodd nifer fechan newidiadau penodol megis cyfeirio'n benodol at bobl Cymru a chwmpasu nid yn unig yr amgylchedd naturiol ond hefyd yr amgylchedd hanesyddol

Roedd cefnogaeth aruthrol i’r gwerthoedd a’r amcanion, ond tynnodd lawer sylw at y ffaith y dylai bod mwy o bwyslais ar gyd‑ddibyniaeth o'r amcanion, na ellir edrych arnynt yn unigol ac yn hytrach rhaid canfod atebion ennill‑ennill‑ennill.  Mewn cyferbyniad, roedd nifer fechan o’r farn ei bod weithiau’n anodd i gysoni'r gwahanol amcanion.  Roedd sylwadau beirniadol yn cynnwys bod y gwerthoedd a’r amcanion yn ystrydebau a bod y syniad gwaelodol o gydbwyso anghenion cymdeithasol, economaidd ac amgylcheddol yn or-syml; roedd angen dealltwriaeth Datblygu Cynaladwy mwy soffistigedig.

Mynegodd nifer eu cefnogaeth gref i'r gwerth o ‘barchu arwahanrwydd’, er y tynnodd rhai ymatebwyr sylw at y ffaith na ddylai hyn ddiystyru'r angen i Lywodraeth Cynulliad Cymru ddangos arweinyddiaeth a rhoi cyfeiriad.  Hefyd croesawyd y ffocws ehangach ar faterion mynediad yn hytrach na chludiant gan nifer o ymatebwyr.

Awgrymodd rhai cynrychiolwyr o'r sector busnes y dylai fod yna hierarchaeth ymhlith yr amcanion, gyda “Ffyniant Cynyddol a Lledaenol” yn cymryd blaenoriaeth dros amcanion eraill, ble yr oedd rhai ymatebion o'r sector gwirfoddol o'r farn y dylid mynegi datblygiad cynaladwy fel yr amcan trosfwaol.  Mewn cefnogaeth i hyn, awgrymwyd y dylai egwyddorion datblygu cynaladwy gael eu cynnwys yn y ddogfen, gan groesgyfeirio at ddogfennau polisi Cynllun Datblygu Cynaladwy eraill Cynulliad Cymru a Polisi Cynllunio Cymru.  Mewn modd tebyg, awgrymodd sawl ymateb y dylai’r amcanion ddeillio yn uniongyrchol o'r Persbectif Datblygu Gofodol Ewropeaidd.

6 Barn am y llinell sylfaen a gyrwyr newid

	Pwyntiau pennawd

· Croesawyd y CD ROM fel un arloesol a llawn gwybodaeth

· Awgrymiadau ar gyfer datblygu data ymhellach a dadansoddi

· Adran gyrwyr yn tanddatgan gallu polisi Cynulliad Cymru i ddylanwadu




Ysgogodd yr adrannau hyn o’r ddogfen lawer o sylwadau ac awgrymiadau defnyddiol, nifer yn ymwneud â gwybodaeth ychwanegol y dylid neu y gellid gael ei chynnwys.  Mynegodd sawl ymateb eu bod yn gweld y disgrifiad “ble yr ydym yn awr” o Gymru yn wybodaeth werthfawr a defnyddiol, ac roedd nifer o’r farn nad oedd agweddau penodol yn cael eu pwysleisio ddigon.  Cafodd y CD ROM yn benodol dderbyniad da.  Ar y cyfan cafodd yr adran ar yrwyr groeso, ond cafodd ei barnu am beidio bod yn ddigon manwl, ac yn y cyd-destun hwn awgrymodd nifer o ymatebion y dylai senarios gwahanol fod wedi cael eu harchwilio fel sail i’r ddogfen.

6.1 Llinell Sylfaen

Nid yw'n syndod bod ymatebion am yr adran llinell sylfaen yn aml yn adlewyrchu arbenigedd neu ddiddordeb sectoraidd neu ddaearyddol ymatebwyr.  Awgrymodd nifer o gynrychiolwyr y sector amgylcheddol bod angen i’r amgylchedd morol gael ei drin mewn rhagor o ddyfnder.  Roedd sawl ymateb am weld mwy o ffocws ar ardaloedd gwledig, gan bwysleisio’r angen i edrych ar newidiadau economaidd, cymdeithasol a demograffig sy’n effeithio ar yr ardaloedd hynny, pwysleisiodd eraill nad oedd cludiant gwledig na difreintiad gwledig yn cael ei ddeall yn ddigonol.  Roedd pwysigrwydd twristiaeth ac amgylchedd ar gyfer yr economi yn gyffredinol, ond yn arbennig mewn ardaloedd gwledig, yn bwnc arall y teimlai nifer o ymatebion fel un oedd angen rhagor o ystyriaeth.  Roedd nifer o ymatebion o’r farn bod y dadansoddiad yn rhy statig ac am gael gweld mwy o ddadansoddi patrymau; soniwyd yn benodol am batrymau demograffig a phatrymau cludiant diweddar.

Roedd rhai awgrymiadau a chywiriadau mewn perthynas â’r mapiau oedd yn cyd‑fynd â’r testun.  Roedd peth beirniadaeth ynglŷn â graddfa mapio'r data, er enghraifft awgrymodd un ymateb bod pwysigrwydd y ffiniau Awdurdodau Unedol wedi ei or‑bwysleisio.  Mewn modd tebyg, mynegodd ymatebwr bryder bod y data yn rhy hanesyddol ei ffocws, nad oedd yn cynnwys rhagamcaniadau.  Rhai o’r awgrymiadau manwl ar gyfer y mapiau data cyfansawdd oedd:

· Cynnwys Arfordiroedd Treftadaeth yn ogystal â Pharciau Cenedlaethol

· Cynnwys Safleoedd o Ddiddordeb Gwyddonol Arbennig ac amgylcheddau diraddiedig

Dylai Sir Benfro gyfan gael ei dangos fel perthnasol ar gyfer twristiaeth

6.2 CD ROM

Derbyniodd cynhwysiad y CD ROM data lawer o sylwadau cefnogol dros ben; roedd nifer o ymatebwyr yn croesawu’n fawr ei bod yn ei gwneud hi’n bosib i archwilio data o nifer o wahanol ffynonellau gyda’i gilydd.  Hefyd, mynegodd nifer o ymatebion bryderon ynglŷn â’r data.  Roedd y rhain yn cynnwys yr angen i gadw’r setiau data wedi eu diweddaru; ac yn wir tynnodd un ymateb sylw at ddefnydd o ddata yn y fersiwn bresennol oedd yn hen.  Cwestiynwyd y sail resymegol dros ddewis setiau data penodol yng nghyd-destun awgrymiadau ar gyfer cynhwysiadau pellach.

Roedd enghreifftiau ar gyfer setiau data ychwanegol yn cynnwys:

· Coetiroedd hynafol

· Mynediad cyhoeddus i ofodau gwyrdd 

· Parthau agored i niwed nitrad 

· Mwy o ddata ar amgylchedd hanesyddol 

· Mwy o ddata iechyd 

· Data arforol: cyfyngiadau a chyfleoedd

6.3 Gyrwyr newid

Roedd nifer o ymatebwyr am weld dadansoddiad cryfach o’r gyrwyr newid yn arbennig archwiliad o'r goblygiad gofodol manwl o’r gyrwyr hynny;  awgrymodd un ymateb y dylai hon fod yn broses iterus.  Mynegodd rhai eu pryderon bod y cyfle ar gyfer archwilio gwahanol senarios gofodol wedi ei golli.

Pryder cyffredinol arall oedd bod yr adran yn ymddangos i dderbyn y gyrwyr hyn fel rhai penodol, ble y dylid edrych ar bolisïau’r Cynulliad Cenedlaethol ei hun fel gyrwyr all ddylanwadau ar ganlyniad.  Mewn modd tebyg, dylid cynnwys polisïau is-ranbarthol a rhanbarthol Cymru, er enghraifft ar wastraff, datblygu economaidd neu gludiant.  Awgrymwyd hefyd bod angen archwilio atalyddion newid.

Awgrymiadau i gryfhau'r adran oedd i gymryd golwg ehangach, gan edrych ar Gymru yn ei chyd-destun Ewropeaidd a DG.  Soniwyd yn arbennig am ryddhau masnach a gyrwyr economaidd byd‑eang.  Awgrym arall oedd i gynnwys gyrwyr mewn rhanbarthau nad sy’n ranbarthau cymdogol, ond er hynny sydd â chysylltiadau uniongyrchol pwysig â Chymru, er enghraifft drwy ddŵr, mwynau neu gyflenwad ynni. 

Roedd nifer o’r gyrwyr ychwanegol penodol a awgrymwyd yn ymwneud â’r amgylchedd.  Roedd y rhain yn cynnwys:

· Gwastraff

· Dirywiad rhywogaethau

· Cynyddu ymwybyddiaeth amgylcheddol 

· Cyfarwyddebau a Chytundebau UE (SEA, Atebolrwydd Amgylcheddol, Tirwedd)

· Ymrwymiadau Kyoto 

Enghreifftiau o yrwyr eraill oedd

· Diwygiad Polisi Amaethyddol Cyffredin (CAP) a chyllido UE ôl 2006

· Diwygio'r System Cynllunio Defnydd Tir

· Nifer cynyddol o bobl anabl o ganlyniad i boblogaeth sy’n heneiddio

Dylai ychwanegiadau i dablau 1a 2 gynnwys:

· Cysylltiadau hamdden a thwristiaeth trawsffiniol ar gyfer gogledd orllewin a de orllewin Lloegr

· Prif Linell Arfordir y Gorllewin a choridor yr M56/A494/ A55 

· Maes Awyr Lerpwl (gogledd orllewin Lloegr)

· Lein Caergybi – Crewe (Iwerddon)

7 Heriau gofodol

	Pwyntiau pennawd

Y 4 prif her newydd a ddynodwyd oedd: 
· Mwy o ddynodiad o feysydd o dwf ac ataliad, gan gynnwys ailgyfeirio adnoddau, i wella perfformiad economaidd cyffredinol gan gynnwys perfformiad ardaloedd tlotach

· Cyflwyno isadeiledd cludiant integredig a chynaladwy

· Mwy o ystyriaeth i'r dimensiwn Ewropeaidd ôl 2006 gan gynnwys materion masnach rhyngwladol

· Datblygiad strategol o ynni gan gynnwys ffynonellau adnewyddadwy a defnydd darbodus o ddeunyddiau nad sy'n adnewyddadwy



Crynhodd y ddogfen ymgynghori 11 her ofodol cenedlaethol a ddynodwyd wedi ystyried data llinell sylfaen.  Ceisiwyd barn ynglŷn ag os oedd yna  heriau ychwanegol ac, os felly, beth oedd y dystiolaeth i’w cefnogi.  Mae’r adran hon yn crynhoi'r 88 ymateb a gawsom i’r cwestiwn hwn

Yn naturiol gwnaeth lawer o ymatebwyr sylwadau oedd yn benodol i'w lleoliad daearyddol neu sector swyddogaethol.  Er enghraifft mae nifer o awdurdodau lleol eisiau cynnwys heriau sydd o berthnasedd arbennig i’w hardal; pwysleisiodd y sector amgylcheddol yr amgylchedd, y sector busnes weithgareddau economaidd ac yn y blaen.  Mewn rhai achosion gwelwyd bod llawer o debygrwydd rhwng ymatebion gan sefydliadau o’r un sector a / neu yr un rhanbarth.  Ni welwyd lawer o wrth‑ddweud rhwng gwahanol sectorau. 

Pwysleisiodd nifer bwyntiau oedd wedi eu cynnwys yn benodol wedi eu hawgrymu yn y cynllun drafft, neu gofyn i’r pwyslais gael ei gynyddu neu ei addasu.  Ar y cyfan gwnaed y mwyafrif o'r heriau ychwanegol heb fawr o dystiolaeth gefnogol.  I grynhoi'r rhain maent wedi eu cyfuno i 29 sialens ‘newydd’, gyda’r perygl o golli awgrymiadau cynnil y cyfraniadau unigol.

Caiff yr holl bwyntiau a godwyd eu hystyried fel rhan o ddatblygiad y cynllun.  Mae’r adroddiad yn cyfyngu ei hun i grynhoi’r sylwadau sy’n newydd neu’n gyffredin i nifer ac ymatebion sy’n pwysleisio gwahaniaeth barn.  Maent wedi eu grwpio gan bedwar amcan y cynllun ynghyd â’r rheini sy’n trosfwâu bob un o’r pedwar amcan sy’n rhyng-gysylltiedig.

	Themâu cenedlaethol

	· Dimensiwn Ewropeaidd ôl 2006 yn cynnwys materion masnach rhyngwladol 

· Canfod ymagwedd integredig ar gyfer datblygu yn y dyfodol (materion tai, economaidd, cludiant a chymdeithasol) 

· Dynodi mwy o ardaloedd o dwf ac ataliad gan well perfformiad economaidd mewn rhannau tlotach o Gymru

· Datgyplu twf traffig o dwf economaidd

· Gwella’r cysylltiad rhwng materion tiriogaethol ac arforol

· Cyn gymunedau glofaol y cymoedd fel her benodol

· Ecsbloetio cysylltiadau gyda rhanbarthau cymdogol

	

	Gwerthfawrogi ein hamgylchedd

	· Datblygiad strategol o ynni gan gynnwys o ffynonellau adnewyddadwy yn cynnwys defnydd gofalus o ddeunyddiau anadnewyddadwy 

· Dylai ein holl dirweddau a gofodau agored gael eu gwarchod a’u gwella gan gymryd ymagwedd bioamrywiaeth ac fel ased positif 

· Cael cyonsensws ar ddatblygu mewn ardaloedd gwarchod amgylchedd a’r amgylchedd naturiol, e.e. ar gyfer cyflenwad dŵr a gwastraff a gwaredu carthffosiaeth 

· Dim ymateb i’r frwydr yn erbyn newid hinsawdd 

· Rheoli amgylchedd hanesyddol trefol o fewn aneddiadau allweddol

· Rheoli y galw am ddŵr a chyflenwad a gwastraff 
· Integreiddio cynllunio gwastraff cenedlaethol a rhanbarthol

	Adeiladu Cymunedau Cynaladwy

	· Cysylltu gyda’r gymuned, yn arbennig pobl ifanc a phobl hŷn gan fynd i’r afael ag ymddieithriad

· Isadeiledd tai, gan gynnwys tai fforddiadwy

· Sut i wella iechyd cymunedau

· Rhoi sylw i faterion sy’n hyrwyddo gwlad ddwyieithog

· Ystyried anghenion y boblogaeth ddu ac ethnig 



	
	

	Cynyddu a Lledaenu Ffyniant

	· Ailgyfeirio buddsoddiad a thwf, sefydlu sylfaen economaidd gytbwys hir dymor ar draws Cymru 

· Cyfleoedd twristiaeth strategol

· Datblygu perfformiad cymunedau cymoedd llai a’r economi wledig

· Sicrhau bod adnoddau’n cael eu buddsoddi yn y mannau y mae eu hangen

· Mynediad i gyfartaledd cyflogaeth a mynd i’r afael â chyfranogiad cyfyngedig pob grŵp

· Ailgylchu arian o fewn cymunedau: caffaeliad lleol 
· Swyddi o safon da i gadw graddedigion

	

	Cyflawni Hygyrchedd Cynaladwy

	· Isadeiledd cludiant (cyhoeddus) integredig a chynaladwy gan gynnwys y tu allan i Gymru

· Cyfeirio’n fwy pendant at fynediad ar gyfer pobl anabl

· Effaith technolegau newydd ar ddosbarthiad gofodol


8 ble y dymunwn fynd

	Pwyntiau Pennawd:

· Cyfle i'r Cynulliad amlinellu ei strategaeth ar gyfer Cymru

· Dileu parthau ac eithrio Parth Cymru

· Cryfhau Parth Cymru

· Uno'r Parthau Pinc a Gwyrdd i greu Parth Gwledig tra’n cydnabod arwahanrwydd lleol

· Dim consensws os y dylai ardaloedd swyddogaethol, na ffiniau gweinyddol presennol (rhanbarthol neu awdurdod lleol) roi sail ar gyfer Cynllun Gofodol Cymru

· Dim her i weledigaethau ardal

· Ardaloedd newydd awgrymedig i gwmpasu:

· Arfordir Gogledd Cymru

· Gorllewin Cymru
· Cymoedd De Cymru



8.1 Yr ymagwedd

Cynhyrchodd adran strategaeth y Cynllun, yn cynnwys fframweithiau strategaeth wedi eu cysylltu, fap strategaeth a persbectifau ardal, nifer sylweddol o sylwadau.

Strategaeth gyffredinol

Roedd rhai ymatebwyr o’r farn bod y pecyn strategaeth yn gyffredinol wedi methu â chyflwyno strategaeth ymarferol.  Teimlai y sector preifat yn arbennig y dylai’r Cynllun ddarparu strategaeth y Cynulliad ar gyfer Cymru, yn gosod gweledigaeth glir ar gyfer y Wlad ac yn rhoi blaenoriaethau y gellir eu defnyddio i wneud penderfyniadau yn yr ardaloedd.  Roedd hyn yn cynnwys ceisiadau am fanylion am ardaloedd ble y byddai twf a buddsoddiad yn cael ei annog.  Hefyd nodwyd yr angen i’r Cynllun roi sylw i newid ac i ddarparu sail ar gyfer ystyried strategaethau ac opsiynau eraill. 

Cysyniad o barth

Cwestiynwyd y cysyniad o barthau cyffredinol, yn cwmpasu un neu ragor o ardaloedd, gan nifer sylweddol o ymatebwyr.  Gwelwyd y parthau gan nifer fel cysyniad diddorol, ond roeddent yn rhy or-syml i’w defnyddio’n ymarferol, naill ai o ran dyrannu adnoddau, neu, ddatblygu polisi.

Cwestiynodd nifer o ymatebwyr hefyd sut y byddai nodau’r parthau yn cael eu cario ymlaen i’r persbectifau ardal a strategaethau, polisïau a gweithredu perthnasol eraill, ar lefel genedlaethol, rhanbarthol a lleol.  Roedd peth consensws y dylai’r parthau gael eu dileu.  Yr eithriad i hyn oedd Parth Cymru yr oedd ymatebwyr, yn arbennig o’r sector amgylcheddol, yn credu ddylai gael ei gryfhau.

Diffiniad parth

Cwestiynodd sawl ymatebwr y mecanwaith a ddefnyddiwyd i ddiffinio’r parthau.  Roeddent o’r farn ei fod yn aneglur pa briodoleddau oedd wedi eu defnyddio i ddiffinio’r parthau a bod angen methodoleg mwy cymhleth ac y gellid ei chyfiawnhau.  Nodwyd hefyd angen i ddadansoddi mewn rhagor o fanylder y berthynas rhwng gwahanol rannau o Gymru a’r rhyngberthynas o fewn parthau.  Cwestiynodd nifer cyfyngedig o ymatebwyr ffiniau ‘cymylog’ y parthau ar y sail er eu bod efallai yn berthnasol yn ddamcaniaethol, eu bod yn anymarferol ar gyfer dyrannu adnoddau a gweithredu polisi.

Amcanion parth

Yn gyffredinol, teimlai ymatebwyr fod yr amcanion a’r nodau polisi yn rhoi mecanwaith defnyddiol i gysylltu egwyddorion datblygiad cynaladwy i’r gwahanol rannau o Gymru, er bod sawl ymatebwr yn teimlo bod angen gwaith pellach ar y lefelau parth ac ardal unigol.  Roedd pryderon bod rhai nodau yn gyffredin i bob parth tra bod eraill yn aneglur ac yn amwys.  Roedd hefyd yn aneglur pam fod rhai gweithredu wedi eu dewis ar gyfer un parth ond nid ar gyfer eraill e.e. mae Porthmadog yn y Parth Gwyrdd a nodir fel ‘cadarnle traddodiadol y Gymraeg’ tra bod Caernarfon yn y Parth Melyn sydd â dim cyfeiriad at y Gymraeg.  Nododd rhai ymatebwyr hefyd bod angen sicrhau bod nodau parth yn gyflenwol.  Er enghraifft os teimlid y gallai nod y Parth Melyn ‘I leihau amseroedd teithio i’r dwyrain’ wrthdaro gyda nod y Parth Oren ‘I leihau effaith teithio ar gymunedau’.

Ffiniau parth ac ardal

Roedd y sylwadau ar ffiniau’r parthau yn un o ddau fath, sylwadau oedd yn canolbwyntio ar yr egwyddor o barthau ac ardaloedd nad oedd yn dilyn ffiniau gweinyddol a sylwadau manwl ar ffiniau unigol.  Derbyniodd yr egwyddor o barthau yn seiliedig ar swyddogaethau a rhyngberthnasau, yn hytrach na ffiniau gweinyddol, gefnogaeth, yn cynnwys gan y sector busnes, oedd hefyd yn teimlo y dylai llywodraeth leol a mecanweithiau cyflwyno eraill gael eu haddasu i’w hadlewyrchu,  Mewn cyferbyniad ystyriodd awdurdodau lleol, gan gynnwys parciau cenedlaethol a fforymau rhanbarthol bod y ffiniau gweinyddol cyfredol yn rhoi gwell sylfaen ar gyfer symud y Cynllun yn ei flaen.    Roedd rhai’n credu y dylid ystyried y parthau fel bod yn ddangosol yn hytrach na rhagnodedig yn eu cymwysiad.

Map Persbectif Gofodol Cenedlaethol

Ffocws sylwadau ar y strategaeth oedd a oedd y map yn portreadu gweledigaeth o sut yr oedd Llywodraeth y Cynulliad am weld Cymru’n datblygu yn y dyfodol, neu a oedd yn darlunio’r sefyllfa bresennol.  Hefyd gwnaed awgrymiadau penodol ar gyfer dynodi lleoedd ychwanegol.

8.2 Parth Cymru

Derbyniodd Parth Cymru, mewn gwrthgyferbyniad i barthau eraill, lefel nodedig o gefnogaeth ac awgrymiadau ar gyfer cryfhau pellach.  Roedd awgrymiadau y dylai Parth Cymru gynnwys set o ddyheadau datblygu cynaladwy craidd, a ddylai fod yn gyffredin i’r holl barthau.  Teimlai’r sector amgylcheddol yn arbennig fod gan y mwyafrif o’r gweithredu a gynigiwyd ar gyfer lefel Cymru gyfan ganolbwynt economaidd-gymdeithasol yn hytrach na phersbectif datblygu cynaladwy neu amgylcheddol.  Gwnaed nifer o awgrymiadau ynglŷn â sut y gellid cryfhau’r adran Gwerthfawrogi ein Hamgylchedd.  Roedd y safiad hwn mewn gwrthgyferbyniad â’r sector economaidd a busnes oedd yn teimlo y dylai’r economi gael blaenoriaeth i gynhyrchu’r lefelau o gyfoeth sy’n angenrheidiol i wireddu nodau cymdeithasol ac amgylcheddol.

Marterion a nodwyd ar gyfer eu cynnwys neu eu cryfhau

	Gwerthfawrogi ein Hamgylchedd
	· Rheoli adnoddau a gallu amgylcheddol

	
	· Bioamrywiaeth, cynefinoedd a rhywogaethau 

	
	· Newid hinsawdd

	
	· Tirwedd ac amgylchedd hanesyddol

	
	· Amgylchedd arforol ac arfordirol

	
	· Ynni adnewyddadwy

	
	

	Adeiladu Cymunedau Cynaladwy
	· Newid mewn demograffeg – heneiddio a mudo

	
	· Iechyd, gan gynnwys mynediad at wasanaethau iechyd

	
	· Tai, marchnad gyffredin a fforddiadwy

	
	· Isadeiledd

	
	

	Cynyddu a Lledaenu Ffyniant
	· Mecanweithiau i gynyddu a lledaenu ffyniant

	
	· Menter preifat, yn arbennig mentrau bach a chanolig

	
	· Twristiaeth

	
	

	Cyflawni Hygyrchedd Cynaladwy
	· Lleihau’r angen i deithio a moddau effeithlon o gludiant

	
	· Cysylltiadau Gogledd/De

	
	· Mynd i’r afael â phrysurdeb traffig 

	
	· Isadeiledd TGCh


Roedd ymatebwyr hefyd yn ystyried bod angen dynodi gweithredu cydweithredol ar y lefel genedlaethol yn ogystal â’r lefel leol.

Materion a nodwyd ar gyfer cydweithio ar y Lefel Genedlaethol
	Gwerthfawrogi ein Hamgylchedd
	· Newid hinsawdd

	
	· Integreiddio gweithgareddau ar y môr ac ar y tir

	
	· Strategaeth amgylcheddol i Gymru

	
	· Bioamrywiaeth

	
	

	Adeiladu Cymunedau Cynaladwy
	· Y rhyngwyneb rhwng Cymru drefol a gwledig

	
	· Tai fforddiadwy

	
	· Hunaniaeth ddiwylliannol

	
	

	Cynyddu a Lledaenu Ffyniant
	· Isadeiledd a gwasanaethau

	
	· Fframwaith ar gyfer datblygu gwledig integredig

	
	

	Cyflawni Hygyrchedd Cynaladwy
	· Cludiant, yn cynnwys cludiant cyhoeddus a chymunedol

	
	

	Arall
	· Casglu/cynnal data gofodol

	
	· Cydweithredu trawsffiniol gyda rhanbarthau yn Lloegr


8.3 Y pedwar Parth – eu ffiniau, eu priodweddau a’u hamcanion

Cynhyrchodd gynhwysid yn y cynllun drafft o barthau wedi eu cysylltu gyda phob un yn cynnwys un neu ragor o ardaloedd gryn drafodaeth.  Tra bod y mwyafrif o ymatebwyr yn cydnabod y sail resymegol y tu ôl i ardaloedd a ddynodwyd ni allent ddeall pam fod yr ardaloedd wedi eu cysylltu i greu parthau mwy.  Roedd y parthau yn tynnu sylw gydag ymatebwyr yn canolbwyntio ar y gwahaniaethau rhwng yr ardaloedd oedd yn llunio’r parthau ac yn gwneud cymariaethau rhwng y parthau.  Roedd yna hefyd deimlad cyffredinol bod y Parth Gwyrdd wedi ei wneud o’r gweddill unwaith yr oedd y parthau eraill wedi eu dynodi.

Parth Melyn

Canolbwyntiodd drafodaeth y Parth Melyn ar y gwahaniaethau rhwng Hafan Sir Benfro, Menai a Bae Abertawe.  Yn arbennig, teimlai ymatebwyr o ardal Bae Abertawe fod gan y parth fwy’n gyffredin gyda De Ddwyrain Cymru.  Awgrymodd sawl ymatebwr ei fod yn cael ei uno gyda De Ddwyrain Cymru i greu Parth De Cymru diwydiannol.  Pwysleisiodd ymatebwyr o Sir Benfro a Menai gymeriad gwledig llawer o’r parth a bod y materion gwledig a nodwyd yn y Parth Gwyrdd hefyd yn berthnasol.

Materion a ddynodwyd ar gyfer eu cynnwys neu eu cryfhau
	Gwerthfawrogi ein Hamgylchedd
	· Isadeiledd rheoli gwastraff

	
	· Amaethyddiaeth a thirwedd

	
	· Cyfyngiadau isadeiledd

	
	· Adnoddau arfordirol a morol

	
	

	Adeiladu Cymunedau Cynaladwy
	· Stoc tai wedi ei amrywio

	
	· Difreintiad trefol a gwledig

	
	

	Cynyddu a Lledaenu Ffyniant
	· Twristiaeth gynaladwy a hamdden

	
	

	Cyflawni Hygyrchedd Cynaladwy
	· Cludiant cynaladwy 


Parth Oren

Dim ond ychydig o ymatebwyr a wnaeth sylwad am ffiniau’r Parth Oren ac eithrio yr angen i gydnabod y cyd-ddibyniaeth cryf gyda rhanbarthau cyffiniol Lloegr, yn arbennig yn economaidd ac yn amgylcheddol.  Pwysleisiodd ymatebwyr bwysigrwydd amrywiadau o fewn y Parth, oedd mewn sawl enghraifft yn fwy amlwg na’r amrywiadau rhwng y Parth Oren a’r parthau eraill.  Ystyriodd y sector amgylcheddol yn arbennig fod yna angen i gynyddu  nifer y gweithredu amgylcheddol.  Roedd yr agenda cyfiawnder cymdeithasol hefyd yn gryfach yma nac mewn rhannau eraill o Gymru, fel ac yr oedd y potensial i greu ffyniant economaidd.

Materion a ddynodwyd ar gyfer eu cynnwys neu eu cryfhau

	Gwerthfawrogi ein Hamgylchedd
	· Gwarchod dŵr daear

	
	· Bioamrywiaeth

	
	· Gwella amgylcheddau naturiol sydd wedi eu diraddio

	
	· Amaethyddiaeth ac effaith ar y tirwedd 

	
	

	Adeiladu Cymunedau Cynaladwy
	· Adfywiad trefi

	
	· Ymddygiad gwrthgymdeithasol

	
	· Tai i gynnal potensial economaidd

	
	· Ansawdd bywyd

	
	· Isadeiledd

	
	

	Cynyddu a Lledaenu Ffyniant
	· Twristiaeth dreftadaeth trefol a diwydiannol

	
	· Potensial i gynyddu ffyniant

	
	

	Cyflawni Hygyrchedd Cynaladwy
	· Cludiant cynaladwy 


Parth Pinc

Creodd dynodiad y Parth Pinc ymateb sylweddol yn yr ymgynghoriad.  Roedd y ddau awdurdod lleol yn y Parth yn ystyried bod yna fwy o debygrwydd na gwahaniaethau rhwng y Parthau Pinc a Gwyrdd.  Cydnabuwyd fod yna amrywiol gryfderau a chyfleoedd o fewn Parth Pinc/Gwyrdd wedi eu cyfuno ac y gallai hyn gael ei gydnabod orau drwy gydnabod y brith o aneddiadau ac ardaloedd gwledig wedi eu cysylltu.  Roedd y Parth Pinc presennol yn gor‑ddatgan pwysigrwydd y canolfannau a ddynodwyd ynddynt.

Materion a ddynodwyd ar gyfer eu cynnwys neu eu cryfhau

	Gwerthfawrogi ein Hamgylchedd
	· Gwarchodaeth a stiwardiaeth adnoddau y tir, yr arfordir a morol

	
	· Cyfyngiadau isadeiledd

	
	· Rôl amaethyddiaeth a diwygiad CAP

	
	

	Adeiladu Cymunedau Cynaladwy
	· Tai fforddiadwy

	
	

	Cynyddu a Lledaenu Ffyniant
	· TGCh

	
	

	Cyflawni Hygyrchedd Cynaladwy
	· Cludiant cynaladwy


Parth Gwyrdd/Cefn Gwlad

Cwestiynodd nifer sylweddol o ymatebwyr y defnydd o’r Parth Gwyrdd i gwmpasu Cymru wledig.  Roedd teimlad cyffredinol mai ardal ‘gweddill’ yn dilyn clustnodi’r parthau eraill oedd y Parth Gwyrdd.  Hefyd derbyniwyd sylwadau ar amrywiaeth y Parth yn cynnwys ardaloedd eithaf hygyrch megis de Powys ac ardaloedd eithaf anhygyrch megis Penrhyn Llyn.  Pwysleisiwyd hefyd amrywiaeth diwylliannol y Parth.  Yn gryno, y teimlad oedd fod y Parth yn rhy amrywiol i gael ei roi mewn un categori a bod y gweithredu a nodwyd yn berthnasol i unrhyw barth oedd yn cynnwys ardaloedd gwledig.  Fel gyda’r Parth Pinc, roedd peth consensws fod brith o aneddiadau ac ardaloedd gwledig wedi eu cysylltu yn ymagwedd ddewisol.

Gwnaeth nifer o ymatebwyr y sylwad bod y gweithredu a nodwyd yn tan-amcangyfrif pwysigrwydd y gymuned amaethyddol a’i rôl gymdeithasol a diwylliannol.  Hefyd nodwyd yr angen i gydnabod rôl y Parciau Cenedlaethol yn y Parth.

Materion a ddynodwyd ar gyfer eu cynnwys neu eu cryfhau

	Gwerthfawrogi ein Hamgylchedd
	· Ymchwalu llygredd o ffermio

	
	· Asidieiddio uwchdir 

	
	

	Adeiladu Cymunedau Cynaladwy
	· Datboblogi gwledig (pobl ifanc)

	
	· Arwahanrwydd diwylliannol, ieithyddol a hanesyddol

	
	· Tai fforddiadwy

	
	

	Cynyddu a Lledaenu Ffyniant
	· Adfywio economaidd

	
	· Datblygu màs critigol

	
	· Mentrau lleol (e.e. caffaeliad)

	
	

	Cyflawni Hygyrchedd Cynaladwy
	· Cludiant cynaladwy 


8.4 Yr wyth ardal – eu ffiniau a’r cydweithredu a gynigir

Derbyniwyd sylwadau cyffredinol yn ymwneud â dynodiad ardaloedd ar sail cysylltiadau swyddogaethol yn hytrach na ffiniau gweinyddol.  Derbyniwyd sylwadau hefyd ar ffiniau manwl yr ardaloedd.  Roedd yn ddiddorol mai dim ond ychydig o sylwadau a gafodd y ‘gweledigaethau’ a baratowyd ar gyfer pob ardal, gyda’r mwyafrif ohonynt yn bositif.

Menai

Cafodd egwyddor yr ardal yma ei dderbyn ar y cyfan.  Cydnabuwyd botensial datblygu yr ardal graidd oedd gyda’i ffocws ar Fangor a Chaernarfon.  Fodd bynnag cwestiynwyd potensial yr ardal yma i integreiddio rhannau mwy anghysbell yr ardal, yn arbennig gogledd a chanol Ynys Môn fel holl bwysig.  Cwestiynwyd hefyd y berthynas rhwng yr ardal yma a Phenrhyn Llun a Llandudno/Conwy.  Awgrymodd Cyngor Bwrdeistref Sirol Conwy y dylai ardal ar wahân gael ei dynodi ar hyd Arfordir Gogledd Cymru yn ymestyn o Lanfairfechan i Brestatyn, tra yr awgrymodd Cyngor Sir Gwynedd ardal newydd yng ngorllewin Cymru.

Dynododd ymatebwyr yr angen i adeiladu ar gryfderau lleol.  Roedd angen i weithredu ddatblygu cyfleoedd cynhenid.  Roddwyd pwyslais arbennig ar adeiladu ar arwahanrwydd yr ardal a’r posibilrwydd o greu ‘economi iaith’.  Dynodwyd hefyd gyfleoedd ar gyfer datblygu wedi ei gysylltu i Brifysgol Cymru Bangor a thwristiaeth, yn seiliedig ar amgylchedd amrywiol yr ardal.  Amlygwyd botensial cyfleoedd cysylltiedig ag Iwerddon, er ymhellach na Chaergybi nid oedd y rhain wedi eu gwireddu.  Mewn rhannau mwy gwledig o’r ardal pwysleisiwyd yr angen i ganfod ffyrdd i drefi marchnad a’u cefnwledydd weithio gyda’i gilydd i gynyddu gwasanaethau a chyfleoedd economaidd gyda gwell cysylltiadau cludiant yn cael eu hystyried yn hollbwysig.

Hafan Sir Benfro

Cynhyrchodd ddynodiad ardal Hafan Sir Benfro nifer o sylwadau.  Roedd nifer o ymatebwyr o’r farn bod yr ardal wedi ei diffinio o bersbectif De Sir Benfro, oedd yn anwybyddu nodweddion amaethyddol, gwledig a ieithyddol ac anghenion Canol a Gogledd Sir Benfro.  Roeddent o’r farn bod gan y rhan yma o’r ardal fwy’n gyffredin gyda’r ardal Cefn Gwlad.  Cwestiynwyd yr egwyddor o hyrwyddo rhwydwaith o drefi wedi eu lleoli o amgylch Aberdaugleddau i gynyddu yr ystod o wasanaethau a chyfleoedd, gan ei bod yn aneglur sut y gallai rhwydweithio gyflawni hyn yn ymarferol.

Roedd amgylchedd yr ardal, yn arbennig ardaloedd arfordirol ac arforol i’w weld yn gryf fel ased allweddol, wedi ei gysylltu’n arbennig gyda datblygiad twristiaeth.  Dywedodd nifer o ymatebwyr na ddylai datblygu ddigwydd er niwed i amgylchedd yr ardal, gyda thwristiaeth a gwasanaethau arforol yn cael eu dynodi fel sectorau sydd â’r potensial ar gyfer gwrthdaro.  Roedd meysydd eraill oedd angen sylw yn cynnwys addysg uwch, datblygiad yr economi wybodaeth wedi ei chysylltu i’r Techium arfaethedig yn Noc Penfro a chyfleoedd wedi eu cysylltu ag Iwerddon.

Nodwyd gwella cysylltiadau i’r dwyrain gan nifer o ymatebwyr yn rhywbeth hollbwysig i gynyddu ffyniant yr ardal.  Nid oedd consensws ynglŷn ag os mai cysylltiadau ffordd neu reilffordd ddylai gael blaenoriaeth ar gyfer gwella.

Bae Ceredigion

Cwestiynwyd ddynodiad Bae Ceredigion fel ardal benodol gan nifer sylweddol o ymatebwyr.  Tra derbyniwyd ar y cyfan arwyddocâd Aberystwyth, ac i raddau llai Aberteifi, fel canolfannau allweddol, gor‑ddatganwyd y graddau y maent yn dylanwadu ar yr ardal yn gyffredinol.  Roedd ymatebwyr o’r farn bod yna fwy yn debyg nac a oedd yn wahanol rhwng ardaloedd Bae Ceredigion a Cefn Gwlad y gellir ei ddangos orau drwy gydnabod y brith o aneddiadau ac ardaloedd gwledig wedi eu cysylltu.

Canolbwyntiodd sylwadau ar rinweddau diwylliannol ac amgylcheddol yr ardal.  Roedd peth cytundeb bod arwahanrwydd diwylliannol, yn arbennig y defnydd o'r Gymraeg, yn rhoi cyfleoedd ar gyfer datblygu economaidd.  Roedd newidiadau demograffig yn wynebu'r ardaloedd hefyd, gan gynnwys yr effaith masgio ar broffil poblogaeth yr ardal, oherwydd y boblogaeth fyfyrwyr fawr, a'r angen i gadw’r boblogaeth ifanc leol drwy ddynodi defnydd tir arall ym Mynyddoedd Cambria a'r posibilrwydd o wrthdaro rhwng amcanion sydd wedi eu cynllunio i warchod yr amgylchedd a chynigion ffermydd gwynt.  Hefyd nodwyd rôl ranbarthol bwysig Aberystwyth, yn arbennig o ran darpariaeth iechyd, fel ag yr oedd yr angen am well cysylltiadau cludiant rhwng yr ardal a gweddill Cymru.

Bae Abertawe

Ysgogodd ddynodiad ardal benodol yn cwmpasu Bae Abertawe sawl sylwad, yn arbennig mewn perthynas â safle strategol yr ardal, sydd wedi ei lleoli rhwng De Ddwyrain a De orllewin Cymru.  Roedd sawl ymatebwr o’r farn bod gan Fae Abertawe fwy'n gyffredin gyda De Ddwyrain Cymru, a fyddai gyda'i gilydd yn gallu ffurfio ardal De Cymru ddiwydiannol fwy, tra bod ymatebwyr eraill am ailddiffinio'r ardal yn seiliedig ar ranbarth De Orllewin Cymru.  Nodwyd hefyd yr angen i gael y cydbwysedd cywir rhwng datblygiad ar ymyl Bae Abertawe a'r datblygiad mewn cymunedau cymoedd mewndirol a chymunedau ymhellach i'r gorllewin.

Derbyniwyd ystod eang o sylwadau yn canolbwyntio ar y thema adfywio.  Dynodwyd adfywiad wedi ei gysylltu i dwristiaeth, yn arbennig twristiaeth treftadaeth (partneriaeth HERIAN, adfer camlas ac ati) fel blaenoriaeth yn ogystal â'r potensial i dai weithio fel catalydd ar gyfer gwell ffyniant economaidd.  Hefyd dynodwyd yr angen i wella’n amgylcheddol ardaloedd diraddedig a gwarchodaeth amgylcheddau gwreiddiol gan gynnwys Ardal o Harddwch Naturiol Arbennig y Gŵyr a Pharc Cenedlaethol Bannau Brycheiniog.  Hefyd nodwyd cludiant fel ffactor pwysig o fewn yr ardal gyda'r angen am well ffordd, rheilffordd, a chyfleusterau seiclo a cherdded, gan gynnwys awgrym am reilffordd Rhanbarth Abertawe. 

Dwyrain Powys

Fel gyda Bae Ceredigion, heriwyd y sail resymegol dros y gwahaniaeth rhwng Dwyrain Powys a Cefn Gwlad ar y sail bod y rhinweddau a’r gweithredu a gynigwyd ar gyfer y ddwy ardal yn ryngnewidiol.  Datganwyd blaenoriaeth ar gyfer ardal wledig, sy'n caniatáu ar gyfer arwahanrwydd oddi mewn iddi.  Drwy gydnabod Cymru wledig yn y modd yma byddai'n caniatáu i gwestiynau megis "Ar gyfer beth mae Cymru wledig?" gael eu hateb.

Canolbwyntiodd ymatebion i’r ymgynghoriad ar adfywiad gwledig, yr amgylchedd, cludiant a chydweithredu.  Teimlwyd fod y Cynllun y tanddatgan pwysigrwydd amaethyddiaeth ac iddo fethu cyfleoedd posib wedi eu cysylltu i hamdden a thwristiaeth yn y dyfodol.  Teimlai ymatebwyr fod twf poblogaeth gref wedi arwain at  leihad mewn arwahanrwydd diwylliannol.  Hefyd nodwyd y potensial i TGCh wella darpariaeth gwasanaeth a chynyddu cyfleodd economaidd.  Ystyriwyd yr amgylchedd fel ased allweddol yn yr ardal, yn gynnig cyfle ar gyfer adfywiad wedi ei gysylltu i’w ddefnydd sympathetig, er i sawl ymatebwr ddynodi y potensial ar gyfer gwrthdaro wedi ei gysylltu â chynhyrchu ynni adnewyddadwy.

Pwysleisiwyd bwysigrwydd cysylltiadau dwyrain-gorllewin o ran cludiant a chydweithredu gydag awdurdodau cymdogol yn Lloegr.  Nodwyd yr A458, A44, A483 a rheilffyrdd Cambria a Chanolbarth Cymru fel llwybrau dwyrain –gorllewin pwysig.  Roedd materion a nodwyd ar gyfer cydweithrediad trawsffiniol yn cynnwys cludiant, tai a darpariaeth gwasanaeth (yn bennaf addysg a iechyd).

Cefn Gwlad (Gweler Parth Gwyrdd)

Gogledd Ddwyrain Cymru

Roedd mwyafrif yr ymatebwyr yn cefnogi ardal Gogledd Ddwyrain Cymru.  Roedd sylwadau ar faint yr ardal wedi eu cyfyngu i awgrymiadau bod y Cynllun wedi tanamcangyfrif dylanwad Gogledd Orllewin Lloegr, gyda chysylltiadau yn ymestyn ymhell tu hwnt i'r union ffin, a'r graddau y mae Sir Ddinbych a Chonwy arfordirol wedi eu cysylltu'n wirioneddol i graidd yr ardal.

Cynhyrchodd weithio effeithiol yr ardal trawsffiniol y nifer uchaf o sylwadau.  Teimlodd ymatebwyr bod angen ymagwedd integredig i ystyried graddfa a lleoliad tai a datblygu economaidd o ystyried cyfyngiadau gallu cludiant.  Awgrymwyd bod angen osgoi gor-grynhoad ar goridor yr A55, a bod datblygiad maes brown wedi ei gysylltu i  gludiant integredig, gan gynnwys rheilffordd, yn rhoi opsiwn ychwanegol.  Nodwyd gwaith sy'n ymddangos ar yr Astudiaeth Gogledd Ddwyrain Cymru / Gorllewin Swydd Gaer fel un enghreifftiadol y gellid adeiladu arni yn y dyfodol.  Roedd materion trawsffiniol eraill yn cynnwys pwysigrwydd darpariaeth gwasanaethau trawsffiniol, yn arbennig iechyd, a chysylltiadau i’r cynulliadau rhanbarthol yn Lloegr sy'n ymddangos.

Roedd materion eraill a ymddangosodd o'r ymarfer ymgynghori yn cynnwys yr angen i gryfhau rôl Wrecsam o fewn yr ardal a phwysigrwydd yr economi wledig.  Rhoddwyd sylw hefyd i'r berthynas gydag ardal Menai, yn arbennig o ran mudo allan o Ynys Môn a chymudo i Ogledd Ddwyrain Cymru.  Gwnaeth sawl ymatebwr hefyd y sylwad ynglŷn â'r angen am well cysylltiadau awyr, rheilffordd a ffyrdd rhwng Gogledd a De Cymru.

De Ddwyrain Cymru

Ar y cyfan cafodd y weledigaeth ar gyfer ardal brifddinesig integredig gefnogaeth.  Fodd bynnag roedd peth consensws gan awdurdodau lleol y Cymoedd, AC a grwpiau oedd â diddordeb y dylai ardal ar wahân yn cwmpasu maes glo De Cymru gael ei phenodi mewn cydnabyddiaeth o’r materion economaidd gymdeithasol sy'n wynebu'r ardal.  Cyfeiriodd llawer o ymatebwyr hefyd at yr angen am arweiniad ar y cydbwysedd priodol o ddatblygiad yn yr ardal, yn arbennig rhwng Caerdydd a choridor yr M4, coridor y Cymoedd Canol (A472) a Blaen y Cymoedd (A465).  Awgrymwyd y dylai coridor yr A465 gael ei drin yn yr un modd â'r M4 a'r A55 at ddibenion datblygu.  Soniodd sawl ymatebwr hefyd am gryfhau rôl Caerdydd fel calon ar gyfer datblygu Cymru, yn ogystal â'r angen i wneud Caerdydd yn brifddinas Ewropeaidd gynaladwy.

Ymddangosodd yr angen i wneud penderfyniadau integredig o fewn yr ardal fel mater pwysig.  Roedd busnes o'r farn y gallai hyn gael ei wneud orau drwy leihau'r nifer o awdurdodau lleol, tra bod awdurdodau lleol o'r farn y gallai hyn ond cael ei gyflawni drwy gydweithio.  Roedd cefnogaeth gan awdurdodau lleol ar gyfer astudiaeth integredig i roi sylw i faterion megis rhagweld poblogaeth, anghenion cartrefi a chyflogaeth ac archwilio'r potensial ar gyfer lleiniau gleision a datblygu meysydd brown.  Hefyd codwyd y cysylltiad rhwng y Cynllun a'r strategaethau adfywio presennol megis Astudiaeth Adfywio y Pum Sir.

Ymddangosodd cludiant fel mater hollbwysig os yw'r weledigaeth o ardal brifddinesig integredig i'w gwireddu.  Derbyniwyd yn gyffredinol y byddai'n rhaid i ddefnydd car gael ei leihau a bod gwelliannau i'r system cludiant gyhoeddus integredig yn angenrheidiol i gyflawni hyn, gyda phwyslais arbennig ar wella gwasanaethau rheilffyrdd.  Dynododd ymatebwyr hefyd yr angen i'r Cynllun gynnwys isadeiledd cludiant strategol, gyda ffordd liniaru'r M4 a mynediad i Faes Awyr Rhyngwladol Caerdydd yn ymddangos fel materion allweddol, yn arbennig gan y sector busnes.  Ymddangosodd arwyddocâd strategol a photensial datblygu Maes Awyr Rhyngwladol Caerdydd hefyd o'r ymgynghoriad.

Roedd peth pryder nad oedd materion amgylcheddol a gwledig i'w gweld yn ddigon cryf yn yr ardal.  Roedd angen i effeithiau posib newid hinsawdd ar yr ardal gael mwy o bwysigrwydd e.e. mae ardaloedd eang i'r dwyrain a'r gorllewin o Gasnewydd yn ardaloedd sydd mewn perygl o lifogydd.  Roedd yna hefyd bryder bod y Cynllun yn bychanu pwysigrwydd asedau pwysig rhanbarthol megis Arfordiroedd Treftadaeth a threftadaeth ddiwydiannol sy'n cynnig adnodd twristiaeth pwysig.  Gwnaeth ymatebwyr sylwadau hefyd fod  gan rannau mawr o Sir Fynwy a Bro Morgannwg nodweddion a materion tebyg i Cefn Gwlad.

9 Y ffordd ymlaen 

9.1 Yr hyn sydd angen i Lywodraeth Cymru ei wneud

	Pwyntiau pennawd

· Egluro statws y cynllun gofodol a'r gweithredu sy'n deillio ohono

· Mae angen adnoddau i ddatblygu'r gwaith

· Mae stiwardiaeth ar fôr ac ar dir yn hepgoriadau allweddol

· Hyrwyddo cydweithredu gyda'n cymdogion agosaf



Roedd y rhan fwyaf o’r ymatebion yn cynnwys awgrymiadau ynglŷn â sut y dylai Llywodraeth Cynulliad Cymru symud y gwaith yn ei flaen, gan gynnwys ble yr oeddent yn meddwl fod y Cynllun angen mwy o waith.  Gofynnwyd cwestiwn penodol am gydweithio a chaiff hwn sylw yn yr adran nesaf.  Mae dwy thema arall yn ymddangos: statws y Cynllun a’r angen am adnoddau.

Statws y Cynllun

Roedd hwn yn gwestiwn cyffredin gan bob sector er yn arbennig o gryf gan ymatebion yr awdurdodau lleol a’r sector gwirfoddol.  Y teimlad cyffredinol oedd bod angen gwneud statws y Cynllun yn gliriach.  Gellir categoreiddio’r rhain fel:

· beth yw ei statws cyfreithlon o ran cynllunio defnydd tir;

· sut mae’n cysylltu i strategaethau a pholisïau lleol, a;  

· sut mae’n cysylltu i bolisïau ar lefel genedlaethol?  

Neges gyffredin gan awdurdodau lleol a’r sector gwirfoddol oedd yr awydd am i’r Cynllun fod yn glir ynglŷn â’r rhyngweithiad gyda gweithredu lleol (e.e. Strategaethau Cymunedol, Cynlluniau Datblygu Unedol) a mentrau strategol rhanbarthol presennol megis y strategaethau datblygu economaidd neu gludiant. 

Roedd lleiafrif am weld mwy o amlygrwydd yn cael ei roi yn yr ymagwedd i gynllunio defnydd tir.  Roedd eraill am wybod sut y bydd agweddau o waith sydd y tu allan i'r system gynllunio (h.y. y rhan fwyaf o bolisïau'r Cynulliad) yn cael eu hymgorffori a’u hintegreiddio ar lefel genedlaethol gan gynnwys ble nad oes gan y Cynulliad y grym i weithredu.  Dywedodd y sector gwirfoddol yn glir eu hawydd am ymglymiad cymunedol eang mewn symud y gwaith yn ei flaen.

Pwysleisiodd y sector busnes yr angen i’r gwaith fod yn gyfarwyddol ac yn fwy penodol o ran gweithredoedd ac adnoddau.  Yn gyfluniol â hyn oedd potensial y Cynllun fel erfyn integreiddio polisi ar wahanol lefelau, ond yn cwestiynu sut y byddai hyn yn cael ei gyflwyno.

Integreiddiad

Teimlodd nifer o ymatebwyr y dylai’r Cynllun dynnu sylw at faterion ble y mae angen ymagwedd integredig a darparu cyngor arfer orau ac enghreifftiau ymarferol o sut y gellid cyflawni hyn mewn ymarfer.

Roedd integreiddiad strategaethau hefyd i'w weld yn yr ymateb i’r ymgynghoriad.  Gofynnwyd am i'r cysylltiadau i'r Cynllun Datblygu Cynaladwy gael eu gwneud yn gliriach.  Gofynnwyd hefyd am well cysylltiadau i strategaethau eraill, yn cynnwys, Strategaethau Cymunedol, strategaethau Iechyd a Lles a Chynlluniau Datblygu Unedol.

Adnoddau

Tynnwyd sylw drwy'r ymatebion am angen hollbwysig am adnoddau digonol, yn ariannol ac o ran amser staff.  Cysylltodd awdurdodau lleol hyn gyda datblygu cydweithio yn y rhanbarthau.  Mynegodd eraill, gan gynnwys y sector busnes a gwirfoddol, y mewnbwn o gwmpas defnydd effeithiol o’r adnoddau presennol a gwell dealltwriaeth o oblygiadau gofodol polisïau cenedlaethol.

Materion trawsffiniol

Roedd dau werth penodol i sylwadau ynglŷn â materion trawsffiniol.  Mae un yn ymwneud â’r berthynas gydag Ewrop a’r DG, yn arbennig ar faterion an-natganoledig gyda’r DG.  Roedd angen i’r cynllun gofodol gryfhau'r adran sy'n ystyried Cymru yn ei chyd-destun daearyddol a gwleidyddol ehangach. 

Fodd bynnag roedd y mwyafrif o’r sylwadau’n croesawu'r gydnabyddiaeth ymarferol o’r rhyngweithiadau dyddiol sy’n digwydd ar gyfer darpariaeth gwasanaeth yn yr ardaloedd cyffiniol.  Y neges fwyaf cyffredin, gan gynnwys gan bartneriaid o Loegr, oedd i groesawu deialog ac ymrwymiad i gydweithio i ddynodi a mynd i'r afael â materion cyffredin.

Cydweithio

	Pwyntiau pennawd

· Dylai cydweithio ddilyn ymagwedd generig tra'n cadw ymreolaeth leol i ganolbwyntio ar ddynodi, blaenoriaethu a mynd i'r afael â'r prif faterion penodol yn yr ardal.

· Dylai mecanweithiau adeiladu ar grwpiau a phartneriaethau sy'n bodoli tra' n gwneud eu gweithgareddau'n fwy cyfunedig ac yn fwy hygyrch. 


Mae Pobl, Lleoedd a Dyfodol yn hyrwyddo cydweithio fel modd o wella gwneud penderfyniadau’n rhanbarthol.  Ceisiodd yr ymgynghoriad farn ynglŷn â beth ddylai fod ffocws cydweithio yn yr ardaloedd fod a beth yw’r mecanweithiau priodol.

Ffocws ar gydweithio 

Roedd y mwyafrif o'r ymatebwyr o bob sector o’r farn bod angen i'r cydweithio ardal fod yn fframwaith enerig eang gyda ffocws ar faterion ardal benodol oddi mewn iddi.
Themâu eraill oedd yn ailymddangos oedd: 

· Yr angen am arweiniad i gysoni amcanion cenedlaethol a blaenoriaethau lleol gan gynnwys o fewn cyd-destun strategaeth cymunedol

· Egluro rôl Llywodraeth Cynulliad Cymru yn y gwaith ardal

· Adnoddau angen bod ar gael i symud y gwaith yn ei flaen.

Beth yw’r mecanwaith gorau ar gyfer cydweithio?

Roedd mwyafrif llethol o’r ymatebion yn ffafrio adeiladu ar, neu addasu, y strwythurau presennol o fforymau a grwpiau rhanbarthol.  Gwnaed y sylwadau ychwanegol canlynol yn aml, yn datgan yr angen am: 

· Gydlyniad a gweithio agosach rhwng grwpiau a strategaethau sy’n bodoli, ar lefel genedlaethol a rhanbarthol

· Gwaith i ganolbwyntio ar allbwn

· Fforymau i fod yn fwy hyblyg, agored a hygyrch, yn arbennig i grwpiau gwirfoddol a busnesau lleol, wedi ei gysylltu i hyblygrwydd aelodaeth i ddarparu ar gyfer y diddordebau perthnasol gan gynnwys cydweithio trawsffiniol

· Eglurder statws unrhyw waith; roedd sail statudol yn neges a oedd yn ail ymddangos neu rai strwythurau gwneud penderfyniadau yn arbennig ble y mae gweithredoedd yn effeithio ar draws ffiniau awdurdod lleol

· Digon o staff ac arian i alluogi’r gwaith i gael ei wneud

· Cysylltu gwaith i strategaethau cymunedol

Roedd ymatebion Awdurdod Lleol yn canolbwyntio ar yr angen am gydlyniad effeithiol, adnoddu a’r awydd am statws clir.  Gwnaeth y sector preifat a gwirfoddol bwyntiau penodol ynglŷn â’r angen am ymglymiad ehangach a gwaith i fod wedi ei seilio ar ganlyniad.

Yn gyffredinol daeth yr angen am fecanwaith cydlyniaeth ychwanegol drosodd yn gryf.  Roedd rhai o'r farn bod angen pwyllgor ystyried rhanbarthol ar gyfer materion ehangach, brys a chymhleth (e.e. newid poblogaeth a gofynion tai yn y dyfodol), gan ffurfio grwpiau rhanbarthol penodol i wneud gwaith craidd.  Galwodd dim ond ychydig o ymatebion am strwythurau newydd, ond  cefnogwyd yr angen i sicrhau integreiddiad effeithiol o weithredu sector cymdeithasol, amgylcheddol ac economaidd. 

Gwerthuso, Monitro ac Adolygu Cynaladwyedd

	Pwyntiau pennawd

· Cefnogwyd yr ymagwedd cynaladwyedd a gynigwyd er bod angen rhagor o fanylion am y broses.

· Amlygwyd yr angen am ddangosyddion perfformiad wedi eu hintegreiddio gyda mynegeion Llywodraeth Cynulliad Cymru eraill.



Ceisiodd yr ymgynghoriad farn ar yr ymagwedd awgrymedig ar gyfer gwerthuso cynaladwyedd y Cynllun.  Roedd wedi treialu'r angen am gasgliad o ddangosyddion.

Gwerthuso Cynaladwyedd 

Roedd bron i hanner yr ymatebion yn cynnwys sylwad penodol am yr ymagwedd awgrymedig ar gyfer gwerthuso cynaladwyedd y Cynllun.  Roedd y mwyafrif o’r rhain yn cytuno gyda’r ymagwedd; lle mai dim ond ychydig oedd yn anghytuno’n llwyr.  Sylwadau oedd yn ailymddangos oedd, yn ddelfrydol dylai'r gwerthusiad fod wedi ei gynnal cyn cyhoeddi; roedd angen datganiad cliriach ar yr ymagwedd; a chytundeb bod angen ei gynnal yn annibynnol ar y Cynulliad.

Ar y cyfan gwnaeth pob sector sylwadau tebyg er mai dim ond y sector gwirfoddol a'r CCNC oedd fel arfer oedd yn gwneud awgrymiadau ychwanegol penodol ar gyfer meysydd o waith ddylai gael eu cynnwys.  Amlygodd eraill bwysigrwydd bod gwerthuso cynaladwyedd i fod yn rhan o unrhyw fecanwaith ddiweddaru. 

Monitro ac Adolygu

Gwnaeth nifer fawr o ymatebwyr sylwadau penodol ynglŷn â'r broses monitro ac adolygu’r Cynllun.  Yn gryno, roedd y sylwadau’n cynnwys yr angen am ddangosyddion perfformiad ac y dylai’r rhain gael eu cysylltu i ddangosyddion eraill y Cynulliad, yn bennaf y Dangosyddion Datblygu Cynaladwy.  Roedd cynrychiolwyr o'r sector busnes a’r CCNC yn arbennig yn glir ar yr awydd i gael fframwaith gytûn er mwyn barnu lwyddiant dros amser.

10 Canlyniadau

Mae yna gydnabyddiaeth bositif o botensial yr ymagwedd hon.  Mae nifer yr ymatebion a’u manylder yn dangos y cyfoeth o wybodaeth a syniadau sydd ar gael i gefnogi’r broses wrth iddi symud yn ei blaen.

Mae’r adroddiad hwn wedi canolbwyntio ar lefel strategol yr ymatebion i'r ymgynghoriad.  Bydd nifer o’r manylion angen rhagor o drafod, egluro ac ymhelaethiad drwy fecanweithiau’r cynllun cyntaf. 

Nod y cynllun drafft oedd hyrwyddo trafodaeth ynglŷn â rolau lleoedd yng Nghymru yn y dyfodol, codi syniadau a chysyniadau i’w trafod.  Diolch i gyfraniadau’r rheini sydd wedi cefnogi'r broses ymgynghori mae wedi gwneud hyn yn llwyddiannus iawn.  Wrth gwrs, mae sawl her o’n blaenau fydd angen sylw, a bydd yr ymarfer ymgynghori yn gymorth i’w hysbysu.

Yr agweddau mwyaf beirniadol sydd angen eu hateb yw statws y cynllun a’r mecanweithiau i'w ddatblygu.  Mae tensiynau’n bodoli rhwng adeiladu ar ffiniau gweinyddol/strwythurau sy’n bodoli ac ardaloedd swyddogaethol, fel y rheini yn y cynllun drafft y mae nifer yn eu hadnabod fel rhai arwyddocaol i'w bywydau.  Mae angen mireinio gweledigaethau a gweithredu cefnogol ar gyfer yr ardaloedd. Mae’r gwaith yn rhoi llwyfan i adeiladu’r cynllun cyntaf arno. 

Atodiad 1 – Cwestiynau Ymgynghoriad

	1.  A oes unrhyw heriau gofodol strategol eraill y dylai Cynllun Gofodol Cymru ymdrin â hwy?  Cynigiwch dystiolaeth gefnogol os gwelwch yn dda.

	

	2.  A ydych yn meddwl mai’r camau gweithredu arfaethedig yn y Persbectif Gofodol Cenedlaethol (ar lefel Cymru ac ar lefel parthau) yw’r rhai iawn i symud datblygiad cynaladwy yn ei flaen?

	

	3. Beth gredwch chi yw’r agweddau pwysicaf y dylai’r gwaith cydweithredol yn yr ardaloedd ganolbwyntio arnynt?

	

	4. A ydych yn cytuno ynghylch y pynciau a awgrymir ar gyfer cydweithio pellach ym mhob ardal?  A oes unrhyw rai eraill?  Nodwch pam fod y rhain yn bwysig.

	

	5. Ai’r camau gweithredu arfaethedig gan Lywodraeth Cynulliad Cymru yw’r rhai iawn i wireddu’r cynllun ac i osod ystyriaethau gofodol yn sylfaen i’n gwaith?

	

	6. Pa un yw’r ffordd orau o fynd â’r gwaith yn ei flaen?

· A ddylid bod â strategaethau ardal sy’n ymdrin ag amrediad cynhwysfawr o bynciau, gan ddefnyddio’r un fframwaith ymhob ardal, neu 

· A ddylai ffocws y gwaith fod ar faterion gofodol unigol sy’n arbennig o berthnasol mewn ardal, neu

· A ddylid bod â chyfuniad o’r ddau, er enghraifft fframwaith generig eang y gallai’r ffocws o’i fewn fod ar faterion penodol i’r ardal?



	

	7. Beth yn eich barn chi yw’r fecanwaith orau ar gyfer cydweithio?

· A oes angen sefydlu grwpiau newydd i arwain y gwaith hwn naill ai fesul ardal neu fesul thema neu gyfuniad o’r ddau, neu

· A ellir cyflawni hyn drwy weithgorau/partneriaethau presennol?

· A ddylid bod ag aelodau sefydlog neu amrywiol ar y grwpiau hyn?  Pwy ddylai fod yn ymwneud â hwy?



	

	8. A ydych yn cytuno gyda’r agwedd a awgrymir ar gyfer gwerthuso cynaladwyedd y cynllun?



	

	9. A oes unrhyw sylwadau eraill y dymunwch eu gwneud ynglŷn â Cynllun Gofodol Cymru?




Atodiad 2 – Pwy ymatebodd

	Alan Rees
	Cymdeithas Cludiant Cymunedol

	Cymdeithas Lleiafrifoedd Ethnig Cymru Gyfan
	Cydffederasiwn Diwydiant Prydain 

	Cyngor Sir Ynys Môn
	Cyngor Sir Conwy 

	Aelod Cynulliad dros Delyn
	Ffederasiwn Conwy o Gynghorau Iechyd Cymunedol

	Cymdeithas Gwybodaeth Ddaearyddol
	Cyngor Parciau Cenedlaethol

	Cymdeithas Cynghorau Iechyd Cymunedol Cymru
	Cyngor Cefn Gwlad Cymru 

	Associated British Ports
	Cymuned

	Cyngor Bwrdeisdref Sirol Blaenau Gwent 
	Cyfarfod Trigolion Cwm Cynon

	Cyngor Bwrdeistref Sirol Pen-y-bont ar Ogwr
	Cyngor Sir Ddinbych (Cynllunio)

	Archeoleg Prydain: Cymru
	Cyngor Sir Ddinbych (Cludiant)

	Dyfrffyrdd Prydain (Cymru a Siroedd y Gororau)
	Anabledd Cymru

	Cyngor Bwrdeistref Sirol Caerffili
	Pwyllgor Ymgynghori Cludiant Personau Anabl

	Ymgyrch Diogelu Cymru Wledig 
	DTZ (Pieda Consulting) ar ran Legal & General

	Twristiaeth Rhanbarth y Brifddinas
	Dwr Cymru Welsh Water

	Siambr Fasnach Caerdydd
	Ymddiriedolaeth Cwm Elan 

	Cyngor Sir Caerdydd 
	ELWa

	Carl Sargeant AC
	Ymddiriedolaeth Arbed Ynni

	Cyngor Sir Gaerfyrddin
	Asiantaeth yr Amgylchedd Cymru

	Cyngor Sir Ceredigion 
	Ffederasiwn Busnesau Bach

	Cheshire County Council
	First Plan Ltd

	Comisiynydd Plant Cymru
	Cyngor Sir y Fflint

	Dinas a Sir Abertawe
	Cyfeillion y Ddaear Cymru

	Ymgyrch Cymunedau Maes Glo
	Gloucestershire County Council

	Coed Cadw
	Goronwy Williams

	Comisiwn Cydraddoldeb Hiliol
	Cyngor Sir Gwynedd 

	HERIAN
	Parc Cenedlaethol Arfordir Sir Benfro

	Cyngor Cyllido Addysg Uwch Cymru
	Cyngor Sir Benfro

	Asiantaeth Priffyrdd – Cyfadran Strategaeth Rhwydwaith
	Plaid Cymru

	Ffederasiwn yr Adeiladwyr Tai
	Planed

	Cyngor Ymgynghori Mwynderau Dyfrffyrdd Mewndirol 
	Cymdeithas Swyddogion Cynllunio Cymru

	Sefydliad Iechyd Gwledig
	Chwarae Cymru

	Jas Chanay
	Cyngor Sir Powys 

	JMU Access Partnership
	Yr Eglwys Bresbyteraidd yng Nghymru

	Cadw Cymru’n Daclus
	Pwyllgor Teithwyr Rheilffordd Cymru

	Menter a Busnes
	Cymdeithas y Crwydwyr

	Cyngor Bwrdeistref Sirol Merthyr Tudful
	Cyngor Bwrdeistref Sirol Rhondda Cynon Taf County 

	Gwasanaeth Tân Canolbarth a Gorllewin Cymru
	Sefydliad Brenhinol y Syrfewyr Siartredig

	Partneriaeth Canolbarth Cymru
	Comisiwn Brenhinol Henebion Hynafol/Hanesyddol

	Cyngor Sir Fynwy
	Cymdeithas Frenhinol y Penseiri yng Nghymru

	Cynulliad Cenedlaethol Cymru
	Sefydliad Cynllunio Trefol Brenhinol

	Grid Cenedlaethol Transco
	Cymdeithas Frenhinol er Gwarchod Adar Cymru

	Amgueddfeydd ac Orielau Cenedlaethol Cymru
	Shropshire County Council

	Yr Ymddiriedolaeth Genedlaethol
	Parc Cenedlaethol Eryri

	Cyngor Gwasanaeth Gwirfoddol Castell-nedd Port Talbot
	Grŵp Cynllunio Strategol De Ddwyrain Cymru

	Cyngor Bwrdeistref Sirol Castell-nedd Port Talbot 
	Gwasanaeth Tân ac Achub De Cymru

	Cyngor Sir Casnewydd
	Fforwm Economaidd De-Orllewin Cymru

	Undeb Cenedlaethol y Ffermwyr
	Grŵp Cynllunio Rhanbarthol De-Orllewin Cymru

	Fforwm Cludiant Gogledd Sir Benfro
	Cyngor Chwaraeon Cymru

	Fforwm Economaidd Gogledd Cymru
	Awdurdod Strategol y Rheilffyrdd

	North West Regional Assembly
	Sustrans

	Open Spaces Society
	SWWITCH

	Sefydliad y Cyfrifwyr Siartredig
	Cymdeithas Cynghorau Cymuned a Chynghorau Tref Cymru

	Sefydliad Logisteg a Chludiant
	Partneriaeth Arfordirol ac Arforol Cymru

	Sefydliad y Peirianwyr Sifil - Cymru
	Cyswllt Amgylchedd Cymru

	Cymdeithas y Cyfreithwyr
	Bwrdd Croeso Cymru

	Cymdeithas Eryri
	Llywodraeth Cynulliad Cymru

	Cyngor Sir Torfaen 
	Awdurdod Datblygu Cymru

	Turley Associates (ar ran Land Securities Developments Ltd)
	Awdurdod Datblygu Cymru

	Yr Eglwys Unedig Ddiwygiedig
	Bwrdd yr Iaith Gymraeg

	Prifysgol Cymru - Aberystwyth
	West Midlands Regional Assembly

	Prifysgol Cymru, Bangor
	Cymdeithas Llywodraeth Leol Cymru

	Urdd Gobaith Cymru
	Sefydliad y Merched

	Cyngor Iechyd Cymunedol Bro Morgannwg
	World Wildlife Fund 

	Cyngor Bro Morgannwg
	Cyngor Bwrdeistref Sirol Wrecsam

	Ymddiriedolaeth Ddinesig Cymru

